
Dyula -   Halakili   Zehova ka Kuma   - Free from Death Scriptures

Ɔrɔmukaw 6:23 Bari hakɛ sara ye halakili ye, nga Zehova ka nilifɛn ye nii banbali
ye an Matigi Yezu Krista barika la.

Ɔrɔmukaw 8:2 Bari Nii Senuman min be hɛrɛ di Yezu Krista ka jɛnɲɔgɔnya barika
la, ale ka see kɛra sababu ye ka ne hɔrɔnya ka bɔ hakɛko ni saya la.

2 Timote 2nan Filanan 1:10 O nɛɛma nin kɛra an ye sisan an Kisibaga Yezu Krista
ka nali barika la. An b'a lɔn kibaru diman barika la ko Yezu Krista ye saya mako
sa ka nii banbali sira yira an na.

Zɔbu 5:2 Bari dimi be naloman faga, keliya le be kɛ sababu ye kolɔnbali ma.
Oze 13:14 Ne ka kan ka Isirayɛlidenw bɔsi lahara bolo wa? Ne ka kan k'u kisi

saya ma wa? Saya, e ka balawu be min? Lahara, e ka cɛnni be min? Ne tena
makari fewu!

Dɔnkiliw  9:13(14)  Masaba,  ne  sigɛnnin  filɛ  n  kɔniyabagaw bolo,  e  min  ye  ne
bɔsibaga ye saya bolo, makari ne la

Zɔbu 6:26 Aw be miiri ko ne be kumafu le fɔra wa? N'o lo, mun na aw b'aw daa
don ne ka jigitigɛkuma na?

Zɔbu 33:22 O tuma na, a surunyana kaburuda la yɛrɛ, a nii be to nibɔbaga bolo.
Ezekiyɛli 37:12,13 O kosɔn, kirayakuma fɔ u ye ko, Matigi, Masaba ko: ‹Ne ka

mɔgɔw,  ne bena aw ka kaburuw dayɛlɛ  k'aw bɔ u kɔnɔ ka kɔsegi  n'aw ye
Isirayɛli jamana na. 13 Ne ka mɔgɔw, ni ne y'aw ka kaburuw dayɛlɛ k'aw bɔ u
kɔnɔ tuma min na, o tuma na, aw ben'a lɔn ko ne ye Masaba ye.

Matiyo  27:52 Kaburuw daa yɛlɛla. Zehova ka mɔgɔ minw tun sara, olu caaman
kununna.

Kod Fɔlɔfɔlɔ 2:7 Masa Zehova ye mɔgɔ dan ni buguri ye k'a dafiɲɛ fiyɛ a nunwo la
ka ninakili don a la, a kɛra ten mɔgɔ kɛra nimanfɛn ye.

Kod Fɔlɔfɔlɔ 6:17 Ne ben'a kɛ jiba be na dugukolo kan ka diɲɛ kɔnɔ fɛɛnw bɛɛ
halaki, fɛɛn minw be ninakili. Dugukolo kan fɛɛnw bɛɛ bena sa.

Kod Fɔlɔfɔlɔ 7:15 Ninakili be fɛɛn o fɛɛn na, u bɛɛ fila fila donna kurun kɔnɔ Nuhun
fɛ.

Kod Fɔlɔfɔlɔ 7:22 Fɛɛn o fɛɛn be dugukolo janin kan n'u be ninakili, olu bɛɛ sara.
Zɔbu 12:10 Nimanfɛnw bɛɛ nii b'a bolo, adamaden ka ninakiliko b'a bolo.
Zɔbu 33:4  Ne danna Zehova ka Nii  le barika la,  ne be nii  na Setigi  ka Nii  le

sababu la.
Kɛwaliw 17:25 «A m'a fɔ ko a mako be adamaden ka bololafɛn na k'a yɛrɛ mako

ɲa n'a ye fana. Bari ale lo be nii, ani sii, ani fɛɛn tɔɔ bɛɛ di adamaden ma.
Yirali 13:15 Sira dir'a ma ko a ka nii don jaa nin na, waasa a ka kuma, ni mɔgɔ min

banna k'ale jaa nin bato, a k'o tigi faga fana.
Zan 10:10 Soon kɔni te na foyi kama ni soɲali ni fagali ni cɛnni tɛ. Ne nana waasa

mɔgɔw ka kisi ani u ka hɛrɛ ka sabati.
Ezayi 28:15 Aw ko: «An ni saya bɛnna, an ni lahara bɛnna. Hali ni gwɛrɛgwɛrɛko

sera, a bena tɛmɛ, a tena se an ma. Bari, an ye galon kɛ an sutarafɛn ye, ka



namara kɛ an tangafɛn ye.»
Ezayi 28:18 Bɛɛn min be aw ni saya cɛ, o bena cɛn. Bɛɛn min be aw ni lahara cɛ,

o bena dabila. Ni gwɛrɛgwɛrɛko sera, a tɛmɛtɔ b'aw halaki.
Ezayi 5:24 Tasuma be biin jɛni cogo min na, binmurumuru be jɛni ka tunu cogo

min na, o cogo kelen na, u bena tunu. U liliw bena toli, U feerenw bena taga
fɔɲɔ fɛ i ko buguri. Bari u banna Masaba, Setigi ka sariya la, u ma Isirayɛli ka
Zehova ka kuma jati.

Zowɛli  1:12  Ɛrɛzɛnsunw  fɔnsɔnfɔnsɔnna,  torosunw  ni  gerenadiyiriw  jara,
tamarosunw  ni  sunsunw  jara,  yiriw  bɛɛ  jara  forow  kɔnɔ.  Nisɔndiya  banna
adamadenw cɛma.

Oze 13:15 Efarayimu kɔmɔgɔw ka koow mana yiriwa  cogo o  cogo u badenw
cɛma, fɔɲɔ bena bɔ kɔrɔn fɛ ka na, Masaba ka fɔɲɔ bena bɔ kongokolon faan
na. Jii bɔyɔrɔw ni kɔlɔnw bena ja. U bena u ka nafolo n'u ka fɛnɲuman bɛɛ ta ka
taga.»

Yirali  22:1 O kɔ, mɛlɛkɛ ye baji dɔ yira ne la min be nii don mɔgɔ la. A tun be
manamana  i  n'a  fɔ  luluu.  A tun  be  woyora  ka  bɔ  Zehova  ni  Sagaden  ka
masasigilan yɔrɔ la,

Zan 4:10 Yezu y'a jaabi ko: «Zehova be min di mɔgɔ ma, n'i tun be o lɔn, ani mɔgɔ
min ko i k'ale sɔn jii la, n'i tun b'o fana lɔn, e yɛrɛ le tun bena kɔn k'ale daali. A
tun bena jii d'i ma min bena nii banbali d'i ma.»

Zan 4:14 Nga jii min be ne fɛ, ni ne y'o di mɔgɔ min ma k'a min, minnɔgɔ tena o
tigi minɛ tugu fewu. Ne bena jii min d'o tigi ma, o bena kɛ jii woyota ye min
bena woyo a kɔnɔ tuma bɛɛ, min be nii banbali di.»

Talenw 13:14 Lɔnnikɛla ka ladili be sii di mɔgɔ ma. A be mɔgɔ seen bɔ sayasira
kan.

Talenw 14:27 Masaba ɲasiran be sii di mɔgɔ ma. A be mɔgɔ bɔsi sayasira la.
Ezekiyɛli  13:17-23  «Adamaden,  Isirayɛli  muso  minw be  kiraya  kɛ  k'u  yɛrɛ  ka

miiriya fɔ, i  k'i  ɲaa sin olu ma ka kiraya kɛ u kama 18 k'a fɔ ko ne Matigi,
Masaba ko: ‹Musow, aw minw be bololasɛbɛw dilan ka musɔrɔ siri mɔgɔw kuun
na, mɔgɔkɔrɔba fara denmisɛnw kan, janko k'u sɔrɔ aw ka fanga kɔrɔ, bɔnɛ ye
aw ta ye. Aw b'a miiri ko aw bena ne ka mɔgɔw kɛ ten k'aw yɛrɛ nii kisi kɛ? 19
Aw  ye  ne  tɔgɔ  cɛn  ne  ka  mɔgɔw  cɛma  bolo  ɲaa  damani  suman  ni  buru
kunkurun damani kosɔn. Mɔgɔ minw man kan ka faga, aw be olu faga, minw ka
kan ka sa, aw be olu to yen, ka ne ka mɔgɔw nigɛ, minw be galon lamɛn.› 20 O
la, ne Matigi, Masaba ko: Ne te sɔn aw bololasɛbɛw ma, aw be mɔgɔw ɲaa siri
ni minw ye. Ne bena u tigɛ ka bɔ aw bolow la. Aw ye mɔgɔ minw minɛ jaan na i
n'a fɔ kɔnɔninw, ne bena olu labila. 21 Ne bena aw ka musɔrɔw faran ka ne ka
mɔgɔw kisi ka bɔ aw bolo. U tena kɛ aw ka fanga kɔrɔ tugu. O tuma na, aw
ben'a lɔn ko ne ye Masaba le ye. 22 Aw ye mɔgɔtilenninw fari faga n'aw ka
galonw ye k'a sɔrɔ ne ma kojugu latigɛ u kama, aw ye mɔgɔjuguw jaa gwɛlɛya
janko u kana u ka sirajuguw bila k'u nii kisi minkɛ, 23 o la, aw tena yelifɛnkolon
si ye tugu, aw tena lagwɛli kɛ tugu. Ne bena n ka mɔgɔw kisi ka bɔ aw bolo. O
tuma na, aw ben'a lɔn ko ne ye Masaba le ye.»

Zeremi 21:8 «A fɔ jama nin ye ko ne Masaba ko: Ne be ɲanamanya sira ni saya



sira bila u ɲa.
Zɔbu 34:22 Dibi si te yen, kojugukɛlaw be se ka dogo min na.
Dɔnkiliw 16:10 Bari e tena ne to lahara. Ne min y'i ka mɔgɔtilennin ye, e be ne

tanga saya fanga ma.
Dɔnkiliw 23:4 Hali ni ne be taama dibijugu kɔnɔ, ne tena siran foyi ɲa. E be ni ne

ye, e ka dɛndɛbere be ne bila siraɲuman kan ka ne hakili sigi.
Dɔnkiliw 30:3(4) Masaba, e y'a kɛ ne kɔsegira ka bɔ lahara ka na. I ye sii di ne ma

ka ne bɔ kaburu kɔnɔ mɔgɔw cɛma.
Dɔnkiliw 49:15(16) Nga Zehova bena ne bɔsi lahara, a bena ne ta.
Dɔnkiliw 56:13(14) Bari i ye ne kisi saya ma. E y'a kɛ ne seen ma talon fana janko

ne ka taama e ɲakɔrɔ nimanw cɛma.
Dɔnkiliw 68:20(21) Zehova ye kisibaga Zehova ye an fɛ. Cogo be ale Masaba fɛ

k'an kisi saya ma.
Dɔnkiliw 89:48(49) Mɔgɔ jumɛn le be yen min te na sa? Jɔn be se k'a nii tanga

lahara taga ma?
Dɔnkiliw 102:19,20(20,21) Ka Masaba to a ka yɔrɔ la, a ye filɛli kɛ. K'a to sankolo

la,  a ye yeli  kɛ dugukolo kan. 20(21)  A y'o kɛ janko ka kasoden ŋunankan
lamɛn, ka mɔgɔw bɔsi, minw be saya sira kan,

Dɔnkiliw 116:8 Tiɲɛ na Masaba, i ye ne bɔsi saya bolo, e ye ne ɲaji cɛ, e ye ne kisi
n seen ma talon.

Talenw 10:2 Nafa te namarafɛn na. Nga tilenninya be mɔgɔ kisi saya ma.
Ezayi 26:19 Ne ka jama, aw ka mɔgɔ saninw bena kunun, u suuw bena kunun. Aw

minw be  kaburu  la,  aw ye  kunun  ka  nisɔndiyapɛrɛnkan  bɔ!  Bari,  ne  bena
dugukolo fa komiji la, dugukolo be suuw to u be kunu.

Zan 5:28,29 Ayiwa, o kana aw kabakoya. Waati dɔ bena se, suuw bena ne kaan
mɛn. 29 U bena kunun. Minw tun be ɲuman kɛ, olu bena kunun ka balo banbali
sɔrɔ. Kojugukɛlaw bena kunun kiti kama.

Zan 10:28 Ne fana be nii banbali di u ma. U tena halaki abada, mɔgɔ si fana te se
k'u bɔsi n na.

Zan  11:43,44 A y'o kuma fɔ ka ban tuma min na, a pɛrɛnna ko: «Lazari, wili ka
bɔ.» 44 Lazari min tun sara, a kununna ka bɔ kaburu la. Fani melekenin tun b'a
bolo n'a seen na, ani dɔ tun kɛnin be k'a ɲaa siri. Yezu y'a fɔ u ye ko: «Aw k'a
foni k'a to a ka taga.»

Zan 12:17 Yezu ye Lazari kunun k'a wele ka bɔ kaburu kɔnɔ jama min ɲana, olu
y'a koo fɔ mɔgɔw ye.

Zan 17:2 bari i ye kuntigiya di ne ma adamaden bɛɛ kan, ka nii banbali di ne ka
mɔgɔw bɛɛ ma i ye minw di ne ma.

1 Korɛntikaw fɔlɔ 15:19-26 N'a kɛra ko an jigi be Krista kan an ka diɲɛlatigɛ dama
kosɔn, an kɛra makaritɔw ye ka tɛmɛ mɔgɔ tɔw kan. 20 Nga tiɲɛ na, Krista
kununna. K'a yira k'a gwɛya ko mɔgɔ minw sara, olu bena kunun. 21 Saya sera
an ma mɔgɔ kelen barika la minkɛ, o cogo la fana, mɔgɔ kelen barika la, suuw
bena kunun. 22 Mɔgɔ bɛɛ be sa Adama barika la cogo min na, o cogo kelen na,
mɔgɔ bɛɛ fana bena kunun Krista barika la. 23 Nga o bena kɛ bɛɛ n'a lɔyɔrɔ:
Krista le kɛra fɔlɔ ye, o kɔ, mɔgɔ minw kɛra a ta ye. A be kɛ ten a natuma na. 24



O kɔ, koo bɛɛ laban bena se. Krista bena kuntigi yebaliw bɛɛ ka kuntigiya cɛn,
ni fangatigiw ta, ani setigiw ta, ka sɔrɔ ka masaya di Faa Zehova ma. 25 Bari a
ka kan ka kuntigiya kɛ fɔɔ k'a juguw bɛɛ ben ka bɔ a ɲa fɛ. 26 A jugu laban min
bena cɛn, o ye saya ye.

2 Korɛntikaw 2nan Filanan 1:9,10 Tiɲɛ na, an yɛrɛ tun y'a lɔn ko an bena sa wajibi.
O le y'a to, an y'an jigi bɔ an yɛrɛ kan, k'a la Zehova kan, ale min be suuw
kunun. 10 Ale lo y'an kisi o sayajugu nin ma, a bena an kisi tugu. An jigi b'a
kan, ko a bena an kisi halibi.

2 Korɛntikaw 2nan Filanan 3:6 Ale lo ye see d'an ma ka bɛnkura koo fɔ mɔgɔw ye,
o te sariyako ye, nga Nii Senuman koo lo. Sariya be na ni saya ye, nga Nii
Senuman be na ni nii ye.

Kɔlɔsikaw  1:21,22 Aw minw yɔrɔ  tun ka jan Zehova la  fɔlɔfɔlɔ,  ani  aw tun ye
Zehova juguw ye aw ka miiriya, n'aw ka kɛwalijuguw kosɔn, 22sisan Zehova
bɛnna n'aw ye a Dencɛ ka saya barika la, waasa aw saniyanin, n'aw jalakibali
ka se ka lɔ a ɲakɔrɔ.

Eburuw 2:9  An y'a  kɔlɔsi  k'a  ye  ko Zehova ye  Yezu majigi  mɛlɛkɛw ye  waati
kunkurunnin kɔnɔ. A sɔnna ka tɔɔrɔ ka sa mɔgɔw bɛɛ kosɔn, Zehova ka nɛɛma
barika la. Sisan a ye kunkɔrɔta ni nɔɔrɔ sɔrɔ.

Eburuw 2:14,15 O la, Yezu ye farisogo ta, ka na wolo i n'a fɔ mɔgɔ tɔw bari deen
nunu ye adamadenw ye. A y'o kɛ janko a ka saya sababu la, a ka se ka Sutana
ka koo nagasi min ye saya bɔyɔrɔ ye, 15 ani minw tun kɛra i n'a fɔ jɔɔnw, saya
ka ɲasiran kosɔn, a k'olu kunmabɔ.

Eburuw 11:5 Enɔki lara Zehova la minkɛ, Zehova y'a ta ka bɔ diɲɛ na, waasa a
kana sa. Mɔgɔ si ɲaa ma la Enɔki kan tugu, bari  Zehova tun y'a ta. A fɔra
Zehova ka kuma na ko sanni Zehova k'a ta, a koo tun ka di Zehova ye.

1 Piyɛri fɔlɔ 3:18 Krista sara adamadenw ka hakɛw kosɔn siɲɛ kelenpe, a banna.
Ale mɔgɔtilennin sara mɔgɔ tilenbaliw kosɔn, waasa k'aw kɛ Zehova taw ye. U
y'a faga kɔni, nga a kununna Nii Senuman barika la.

2  Piyɛri 2nan Filanan  1:3 Tiɲɛ na, an mako be fɛɛn min na, an ka se ka taama
Zehovaɲasiran na, Matigi y'o bɛɛ d'an ma a ka setigiya barika la, ale min y'an
wele k'a ka nɔɔrɔ ni sebagaya d'an ma, waasa an ka se k'ale lɔn kosɔbɛ.

1 Zan fɔlɔ 3:14 An b'a lɔn ko an bɔra saya la ka don ɲanamanya la, bari an b'an
mɔgɔɲɔgɔn kanu. Mɔgɔ min te a mɔgɔɲɔgɔn kanu, o tigi be i n'a fɔ suu.

1 Zan fɔlɔ 5:11 O seereya nin filɛ: ko Zehova ye nii banbali d'an ma, min be sɔrɔ a
Dencɛ sababu la.

Yirali 21:6 A y'a fɔ tugu ko: «A bɛɛ dafara sisan. Ne le ye Alifa ni Omega ye. Ne le
ye koo bɛɛ daminɛ ni laban ye. Ni minnɔgɔ be min na, jii min be nii banbali di
mɔgɔ ma, ne bena o di o tigi ma, sara te min na.

